
ՀԻՄՆԱՎՈՐՈՒՄ
ՀՀ ԿԱՌԱՎԱՐՈՒԹՅԱՆ «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2022 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ,  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2021 ԹՎԱԿԱՆԻ ԴԵԿՏԵՄԲԵՐԻ 23-Ի N 2121-Ն ԵՎ 2022 ԹՎԱԿԱՆԻ ՄԱՐՏԻ 3-Ի N 236-Ն ՈՐՈՇՈՒՄՆԵՐԻ ՄԵՋ ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՈՐՈՇՄԱՆ ՆԱԽԱԳԾԻ


1. Անհրաժեշտությունը
ՀՀ կառավարության «Հայաստանի Հանրապետության 2022 թվականի պետական բյուջեի մասին» Հայաստանի Հանրապետության օրենքում, Հայաստանի Հանրապետության կառավարության 2021 թվականի դեկտեմբերի 23-ի N 2121-Ն և 2022 թվականի մարտի 3-ի N 236-Ն որոշումների մեջ փոփոխություններ ու լրացումներ կատարելու մասին» որոշման նախագծի ընդունումը անհրաժեշտ է 2022 թվականի ՀՀ պետական բյուջեով նախատեսված  «1049 Ճանապարհային ցանցի բարելավում» ծրագրի  «21001 Պետական նշանակության ավտոճանապարհների հիմնանորոգում» միջոցառման կատարումն ապահովելու նպատակով:

2. Ընթացիկ իրավիճակը և խնդիրները
Նախագծի ընդունումը պայմանավորված է «Գնումների մասին» ՀՀ օրենքի 15-րդ հոդվածի 6-րդ մասի հիման վրա 09.02.2022թ. կնքված թիվ ՃԴ-ԲՄԱՇՁԲ-2021/4Շ-1 պայմանագրով նախատեսված՝ Մ-3, Թուրքիայի սահման-Մարգարա-Վանաձոր-Տաշիր-Վրաստանի սահման միջպետական նշանակության ավտոճանապարհի կմ2+000 - կմ10+500 հատվածի (Վարդանաշեն, Երասխահուն, Ջրաշեն, Լուսագյուղ) հիմնանորոգման, 02.05.2022թ. կնքված թիվ ՃԴ-ԲՄԱՇՁԲ-2021/2Շ-2 պայմանագրով նախատեսված՝ Հ-2, /Հ-1/ Աբովյան- Արզնի-/Հ-6/ (Նոր Գեղի) հանրապետական նշանակության ավտոճանապարհի կմ0+000-կմ1+400 հատվածի (Աբովյան ք.) և Հ-5, /Հ-6/-Նոր Գեղի-Արգել-Արզական-Հրազդան հանրապետական նշանակության ավտոճանապարհի կմ0+000 - կմ10+000 հատվածի (Նոր Գողի, Արգել, Լուսակերտ բնակավայրեր) հիմնանորոգման, 04.05.2022թ. կնքված թիվ ՃԴ-ԲՄԱՇՁԲ-2021/2Շ-1 պայմանագրով նախատեսված՝ Հ-36, /Մ-4/ (Իջևան) - Նավուր - Բերդ - Այգեպար հանրապետական նշանակության ավտոճանապարհի կմ5+600-կմ 42+100 հատվածի (Իջևան, Իծաքար բնակավայրեր) հիմնանորոգման, 09.02.2022թ. կնքված թիվ ՃԴ-ԲՄԱՇՁԲ-2021/1Շ-2 պայմանագրով նախատեսված՝ Տ-5-69, /Հ-70/ - Ահնիձոր մարզային նշանակության ավտոճանապարհի կմ0+000 - կմ4+000 հատվածի (Հ-70-ից դեպի գյուղ Ահնիձոր),  /Հ-70/ – Քարինջ մարզային նշանակության ավտոճանապարհի կմ0+000 - կմ3+500 հատվածի (Հ-70-ից դեպի գյուղ Քարինջ), Տ-5-82, /Հ-70/ – Լորուտ մարզային նշանակության ավտոճանապարհի կմ0+000 - կմ1+600 հատվածի (Հ-70-ից դեպի գյուղ Լորուտ), Տ-5-93, /Հ-70/ - Մարց մարզային նշանակության ավտոճանապարհի կմ0+000 - կմ0+800 հատվածի (Հ-70-ից դեպի գյուղ Մարց) հիմնանորոգման, 14.02.2022թ. կնքված թիվ ՃԴ-ԲՄԱՇՁԲ-2021/5Շ պայմանագրով նախատեսված՝ Հրազդան քաղաքի Տիգրան Մեծ փողոցի 290 գծ.մ հատվածի հիմնանորոգման, Հրազդան քաղաքի Վանատուր թաղամասի միջթաղամասային փողոցների 3384 գծ.մ (626 գծ.մ, 310 գծ.մ, 176 գծ.մ, 1235 գծ.մ, 950 գծ.մ և 87 գծ.մ) հատվածների, Հրազդան քաղաքի հարավային թաղամաս 1069 գծ.մ (Նոյեմբերյան փողոց 627 գծ.մ, Մյասնիկյան փողոց 442 գծ.մ) հատվածների հիմնանորոգման աշխատանքներով` շինարարական աշխատանքների, տեխնիկական և հեղինակային հսկողության ծառայությունների ձեռքբերման համար ֆինանսական միջոցների նախատեսման անհրաժեշտությամբ։ 
Հարկ ենք համարում նշել, որ 04.05.2022թ. կնքված թիվ ՃԴ-ԲՄԱՇՁԲ-2021/2Շ-1 պայմանագրով նախատեսված՝ Հ-36, /Մ-4/ (Իջևան) - Նավուր - Բերդ - Այգեպար հանրապետական նշանակության ավտոճանապարհի կմ5+600-կմ 42+100 հատվածի (Իջևան, Իծաքար) հիմնանորոգման աշխատանքները նախատեսվում է իրականացնել 2 (երկու) փուլով, ընդ որում 1-ին փուլը նախատեսվում է իրականացնել 2022թ-ին, իսկ 2-րդ փուլը՝ 2023թ-ին (ֆինանսական միջոցներ նախատեսվելու դեպքում), հետևաբար նախագծով նշված գումարը նախատեսված է 1-ին փուլի՝ 2022թ. իրականացվելիք շինարարական աշխատանքների, տեխնիկական և հեղինակային հսկողության ծառայությունների համար:  
Միաժամանակ տեղեկացվում է, որ Տ-8-93, Լծեն-Տաթև ավտոճանապարհի վերակառուցման և Հ-21, /Հ-75/ - Հոռոմ-Արթիկ-Ալագյազ հանրապետական նշանակության ավտոճանապարհի կմ19+000 - կմ23+900 հատվածի հիմնանորոգման աշխատանքները իրականացվելու են համաձայն ժամանակացույցի (2-րդ եռամսյակում), սակայն վճարումն կիրականացվի 3-րդ եռամսյակում։ Այդ կապակցությամբ նախագծով առաջարկվում է 2-րդ եռամսյակից համապատասխանաբար 1,100,000.0 հազ.դրամը և 214,489.0 հազ.դրամը ուղղել այլ ճանապարհների հիմնանորոգման ֆինանսավորմանը։ Մնացած տարբերությունը առաջարկվում է ուղղել ՀՀ կառավարություն՝ 2-րդ եռամսյակում, ըստ անհրաժեշտության, այլ ճանապարհների հիմնանորոգման աշխատանքների ֆինանսավորմանը։
Ընդհանուր առմամբ նախագծով նախատեսվում է հիմնանորոգել 62.5կմ /կիլոմետր/ ընդհանուր երկարությամբ ավտոճանապարհ, որից միջպետական նշանակության ավտոճանապարհներ` 8.5կմ, հանրապետական նշանակության ավտոճանապարհներ` 39.4կմ և մարզային (տեղական) նշանակության ավտոճանապարհներ` 14.6կմ, որոնց իրականացման համար նախագծով նախատեսվում է հատկացնել 7,783,373,527 ՀՀ դրամ, որից շինարարական աշխատանքների իրականացման համար՝ 7,679,458,700 ՀՀ դրամ, տեխնիկական հսկողության ծառայությունների համար՝ 46,326,365 ՀՀ դրամ, հեղինակային հսկողության ծառայությունների համար՝ 57,588,462 ՀՀ դրամ։ 
[bookmark: _GoBack]Միաժամանակ նախագծով նախատեսվում է փոփոխություն կատարել ՀՀ կառավարության 2022 թվականի մարտի 3-ի թիվ 236-Ն որոշման մեջ, որոշման 2-րդ կետով «Ճանապարհ» սահմանափակ պատասխանատվությամբ ընկերության հետ 2021 թվականի սեպտեմբերի 16-ին կնքված N ՏԿԵՆ-ՀԲՄԱՇՁԲ-2021/31Շ պետության կարիքների համար կապալային աշխատանքների կատարման պետական գնման պայմանագրով նախատեսված՝ Մ-3, Թուրքիայի սահման – Մարգարա – Վանաձոր – Տաշիր - Վրաստանի սահման կմ97+020-կմ104+700 հատվածի հիմնանորոգման աշխատանքների կատարման ժամկետի սկիզբը 2022 թվականի ապրիլի 15-ի փոխարեն սահմանել ֆինանսական միջոցներ հատկացնելու վերաբերյալ կողմերի միջև ստորագրված համաձայնագիրն ուժի մեջ մտնելու օրը, նկատի ունենալով տվյալ տարածաշրջանում ապրիլ-մայիս ամիսներին աշխատանքների իրականացման համար ոչ բարենպաստ եղանակային պայմաններ էին։

3. Առաջարկվող կարգավորման բնույթը
	Նախագծի ընդունման նպատակն է՝ 2022 թվականին հիմնանորոգման ծրագրով նախատեսված թվով 11 ճանապարհահատվածների շինարարության համար նախատեսել ֆինանսական միջոցներ։
Նախագծով առաջարկվում է 2022 թվականի ՀՀ պետական բյուջեով նախատեսված 1049 «Ճանապարհային ցանցի բարելավում» ծրագրի «21001 Պետական նշանակության ավտոճանապարհների հիմնանորոգում» և «21002 Տրանսպորտային օբյեկտների հիմնանորոգում» միջոցառումների համար ՀՀ Կառավարության ներքո հաստատված միջոցներից 7.8 մլրդ դրամը հատկացնել ՀՀ տարածքային կառավարման և ենթակառուցվածքների նախարարությանը 1049 «Ճանապարհային ցանցի բարելավում» ծրագրի 21001 «Պետական նշանակության ավտոճանապարհների հիմնանորոգում» միջոցառման կատարումն ապահովվելու նպատակով:

5.Նախագծի մշակման գործընթացում ներգրավված ինստիտուտները և անձիք
Նախագիծը մշակվել է ՀՀ տարածքային կառավարման և ենթակառուցվածքների նախարարության կողմից:
6.Ակնկալվող արդյունքը
ՀՀ տարածքում ասֆալտապատ ավտոմոբիլային ճանապարհների տոկոսային կշռի ավելացում:
7. Տեղեկատվություն լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին. 
Որոշման նախագծի ընդունմամբ Հայաստանի Հանրապետության պետական բյուջեի եկամուտների ու ծախսերի լրացուցիչ  նվազեցում չի առաջացնում: 
8. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ
Որոշման նախագիծը բխում է «Հայաստանի վերափոխման ռազմավարություն 2050», «Կառավարության 2021-2026թթ. ծրագիր» /կետ 3.2, 3-րդ պարբերության 1-ին և 2-րդ ենթակետեր/  ռազմավարական փաստաթղթերի դրույթներից:  
Մասնավորապես, միջպետական, հանրապետական և տեղական նշանակության ավտոմոբիլային ճանապարհների ցանցի նորոգում, հիմնանորոգում և որակի շարունակական բարձրացում, որոնց շնորհիվ տարեկան կունենանք շուրջ 500 կմ վերանորոգված ճանապարհ։
